
Rezime/Abstract

Master rad usmjeren je na istraživanje u pravcu prednosti i nedostataka Porodičnih zakona u Bosni i Hercegovini u
domenu odredaba koje regulišu prestanak braka, te primjena istih u praksi. Zatim, određenje mogućih pravaca promjene
uvođenjem izmjena i nekih novina, te kreiranje zaključaka i prijedloga, a sve u cilju očuvanja instituta braka i zaštite
porodice. U radu su prikazani načini prestanka braka kroz historiju, s obzirom da je rimsko pravo kao i vjerska prava ima,
imali ne tako mali značaj na moderno evropsko bračno pravo. Zatim je u radu određen pojam braka, prikazane su različite
teorijske definicije, kao i zakonska definicija braka. Nako toga detaljno je opisan svaki od načina prestanka braka
pojedinačno, postupak prestanka braka za svaki od načina, kao i aktivno legitimisane osobe za pokretanje postupka.
Iznesene su sve specifičnosti za pojedine načine, kao i prednosti i nedostaci koji su napravljeni u odredbama PZ FBiH u
domenu prestanka braka. Ukazano je na sve nedostatke i iznijeti su prijedlozi za buduće izmjene, kao rješenja kojima bi se
doprinijelo smanjenju broja razvedenih brakova. U ovom radu nezaobilazan je razvod braka kao jedan od načina prestanka
braka koji je postao individualiziran i koji nesumnjivo spada u red izuzetno značajnih društvenih problema. U sklopu
razvoda braka, ovaj rad dotakao se i instituta posredovanja kao jednog od alternativnih načina rješavanja sukoba u
porodici. Očigledna je potreba ali i obaveza usklađivanja i ujednačavanja domaćeg zakonodavstva sa evropskim. S toga je u
ovom radu prikazan prestanak braka u pojedinim zemljama evropske unije kao i zemljama okruženja. Analizirajući
evropsko zakonodavstvo u ovom radu određeni su mogući pravci promjena uvođenjem izmjena i nekih novina ugledom na
neke zemlje EU.

